1139/2020 EBAZPENA, 2020ko uztailaren 30ekoa, Nafarroako Unibertsitate Publikoko errektoreak emana, Nafarroako Unibertsitate Publikoko ikertzaile gazteek gidatutako ikerketa proiektuak garatzeko laguntzen 2020. urteko deialdia onetsi eta dagokion gastua baimentzen duena.
Ikerketa Batzordeak 2020ko ekainaren 10ean egindako bileran erabaki zuen errektoreari igortzea Nafarroako Unibertsitate Publikoko ikertzaile gazteek ikerketa-proiektuak garatzeko laguntzen deialdia, hark onets dezan.
Nafarroako Unibertsitate Publikoko Kontabilitate Atalak emandako ziurtagirian kreditua badela ziurtatzen dela ikusirik.
Unibertsitatearen Aholkularitza Juridikoak egindako txostena ikusirik.
2017ko irailaren 17ko EIC/899/2017 Agindua ikusirik, zeinaren bidez ezartzen baitira Ikerketarako Agentzia Nazionalak egin beharreko ebaluazio zientifiko-teknikoari aplikatzen zaizkion prezio publikoak.
Ikerketako errektoreordeak proposaturik.
Kontuak ikuskaturik eta aldeko fiskalizazioa eginik.
Nafarroako Unibertsitate Publikoaren Estatutuen 40. artikuluan esleituta dauzkadan eskudantziak betez,
EBAZTEN DUT:
Lehenbizikoa.- Ebazpen honek sortzen duen gastua egiteko baimena ematea, 110.000 euroko kopurua, nahiz eta handitu litekeen aurrekontuan baliabideak eta eskaera kopuruaren eta ebaluazioaren kostua kontuan hartuz. Gastuak aurrekontuaren partida hauen kargura ordainduko dira:
2021eko aurrekontua:
34.0/30.00/22906 Ikertzaile gazteen proiektuetarako funtsa
50.000€
34.0/30.00/227.06 Ikerketa eta lan teknikoak 10.000€
2022ko aurrekontua:
34.0/30.00/22906 Ikertzaile gazteen proiektuetarako funtsa
50.000€
Bigarrena.- Laguntzak exekutatzeko beharrezkoak diren aldi baterako gastu-unitateak gaituko dira. 
Hirugarrena.- Nafarroako Unibertsitate Publikoko ikertzaile gazteek gidatutako ikerketa-proiektuak garatzeko laguntzen deialdia onestea, ebazpen honi erantsirik doazen oinarriekin bat.
Laugarrena.- Laguntzak exekutatzeko epea 2022ko abenduaren 31n bukatuko da.
Bosgarrena.- Ebazpen hau eta bere eranskina Unibertsitatearen iragarki-ohol elektronikoan argitara daitezela agintzea.
Seigarrena.- Ebazpen hau igortzea Ikerketako errektoreordeari, Kontabilitate Atalera, Aurrekontu eta Plangintza Ekonomikoaren Atalera, eta Kontuhartzailetzara.
Zazpigarrena.- Ebazpen honek administrazio bidea agortzen du, eta haren aurka zilegi da berraztertzeko errekurtsoa jartzea hilabeteko epean, argitaratu eta biharamunetik kontatzen hasita, edo administrazioarekiko auzi-errekurtsoa Nafarroako administrazioarekiko Auzietako Epaitegian bi hilabeteko epean, hura Unibertsitatearen iragarki-ohol elektronikoan argitaratu eta biharamunetik kontatzen hasita.

